
Aappassaaneerinninneq 
 

Naalakkersuisut Sanaartornermut Ataatsimiititaliaq isumaliutissiissummik sukumiisumik 

suliaqarsimaneranut qujassuteqarfigaat. 

 

Naalakkersuisut maluginiarpaat Ataatsimiititaliap amerlanerussuteqartut, tassaasut Demokraatit, Inuit 

Ataqatigiit aamma Atassut, siunnersuutip akuersissutigineqarnissaa inassutigigaat. 

 

Naalakkersuisut Ataatsimiititaliap oqaaseqaatai isumaqatigaat. 

 

Naalakkersuisut uppernarsarpaat akuersissutip sivisussusissaa suliniutip siunertaani 

aningaasaqarnerata aarlerinartoqarsinnaanerata aningaasaliissutillu utertinneqarnissaannut piffissap 

nalilersorneqarnerat tunngavigalugit aalajangersarneqassasoq, inuiaqatigiillu isumalluutaanik 

pisariaqanngitsumik sivisuumik immikkut pisinnaatitaaffiliilluni tunniussisoqannginnissaa aamma 

eqqarsaatigineqassaaq. 

 

Naalakkersuisut aammattaaq uppernarsarpaat atuinissamut akuersissutip tunniunneqarnera 

immikkoortuusoq, sanaartornerup aallartinneqarnissaa sioqqullugu pissutsinik pisariaqartunik 

misissuinermut akuersissuteqartarnermit.  

 

Kiisalu Naalakkersuisut Ataatsimiititaliap kissaataa isumaqatigaat, erngup nukinganik pilersaarusiat 

angisuut nunatsinni suliffissaqartitsinermut piginnaasanillu ineriartortitsinermut iluaqutaasariaqartut 

najukkani nunalu tamakkerlugu. 

 

Taamatut oqaaseqareerlunga Naalakkersuisut sinnerlugu siunnersuutip akuersissutigineqarnissaa 

inassutigaara. 

 

 


